2012 წლის 19-26 თებერვალს მიწვეული ვიყავი სასწავლო კურსზე: ”საზოგადოებრივი ჯანმრთელობა და საგანგებო სიტუაციების მართვა”, რომელიც ჩატარდა ისრაელში (თელ-ავივი) ჯანმრთელობის მსოფლიო ორგანიზაციის ევროპის რეგიონული ოფისის, ისრაელის ჯანდაცვის სამინისტროს და თელ-ავივის უნივერსიტეტის ერთობლივი ორგანიზებით და მაშავის ცენტრის  მხარდაჭერით.
აღნიშნული სასწავლო კურსი მიზნად ისახავდა ჯანმრთელობის მსოფლიო ორგანიზაციის წევრი ქვეყნების ეროვნული შესაძლებლობების გაძლიერებას საგანგებო სიტუაციებზე მზადყოფნის სფეროში. კურსის ფარგლებში განხილული იყო საგანგებო სიტუაციებზე მზადყოფნის და რეაგირების მრავალმხრივი საკითხები (საგანგებო სიტუაციების სახეები, საზოგადოებრივი ჯანმრთელობის რისკები და მათი მართვა/ანალიზი, მზადყოფნის, რეაგირების და რეაბილიტაციის ღონისძიებები და სხვა).
ჯანმრთელობის მსოფლიო ორგანიზაციის მიერ ანაზღაურებულ იქნა მგზავრობის და შემცირებული ყოველდღიური ხარჯი (per diem), ხოლო ისრაელის მხარის მიერ ანაზღაურდა სასწავლო კურსით გათვალისწინებული ღონისძიებების ყველა ადგილობრივი ხარჯი კვების და საცხოვრებელი ხარჯის ჩათვლით.

